
FORU AGINDUA 
Ogasun, Finantza eta Aurrekontuetako Idazkaritza Teknikoko Zerbitzua
Esp. zk.: ADM1 2023-2778
Onartzea urteko auditoretzen plana 2023ko ekitaldirako.
Egitekoak diren ekonomia eta finantza kontroleko eta kudeaketaren kontroleko jardunak Auditoretzen Urteko Planean sartuko dira, Arabako Lurralde Historikoko Ekonomia Erregimen eta Aurrekontuei buruzko abenduaren 18ko 53/92 Foru Arauak eta Arabako Lurralde Historikoko Dirulaguntzei buruzko urriaren 19ko 11/2016 Foru Arauak xedatutakoa betez. Plan horretan jasoko dira bai kontrol organoan jatorria duten ekonomia eta finantza kontroleko eta kudeaketako ekimenak, bai kontrolatzeko modukoak diren erakundeetan dituztenak.
2023ko ekitaldirako Auditoretza Plana urtean zehar egitekoak diren auditoretzen zerrenda xehatu bat da, eta, bistan denez, haietako asko behin baino gehiagotan egitekoak dira, Arabako Foru Aldundiaren mende dauden eta erakunde organiko independente diren erakunde autonomo, fundazio eta foru enpresa publikoen arabera. Erakunde mota horietan auditoretza aurre-aurreko ekitaldi ekonomikoko ekonomia eta finantza jarduerari buruzkoa da (horregatik da errepikakorra) eta auditoretza lanak urteko planaren aldiaren barruan egiten dira. Kanpoko entitateak, ordea, aldatu egiten dira plan batetik bestera, Arabako Lurralde Historikoko aurrekontu ekitaldian esleitutako jardueren arabera, eta jarduera horiek hurrengo urtean garatzen jarrai daiteke.
Plan horren oinarrian ez dago inolako arrisku kalkulurik; aitzitik, araudia betez, ohiko egiteko bat du helburu Kontuhartzailetza eta Kontrol Zerbitzuaren fiskalizazio eginkizunaren barruan.
Hauek dira 2023an egitekoak diren auditoretzen egitura:
1. FORU ERAKUNDE AUTONOMOAK. 
2. FORU FUNDAZIOAK.
3. FORU SOZIETATE PUBLIKOAK.
4. KANPOKO ENTITATEAK.
Ekonomia kontrola xedearen orokortasunaren printzipioaren mende gauzatu behar da, zeinaren arabera foru sektore publikoak egindako jarduera oro sar bailiteke kontrol horretan, eta egin behar baita kontratatzekoa den subjektuarentzat, izaeraren arabera, ziklo tenporal eta/edo ekonomikoki garrantzitsua den bat amaitu osteko une batean.
Hori betetzeko, xedapen zatian aipatutako entitateak/programak auditatuko dira.

Aginduzko txostenak aztertu dira; horregatik, eta dagozkidan ahalmenak erabiliz, hau
XEDATZEN DUT
Lehenengoa. Onartzea urteko auditoretzen plana 2023ko ekitaldirako.
Bigarrena. Ondoren zerrendatzen diren entitateak auditatuko dira eta egin beharreko ikuspen-motekin, eta hautatu dira Kontuhartzailetza eta Kontrol Zerbitzuaren proposamenean azaltzen diren irizpideak oinarri hartuta:
A. FORU ERAKUNDE AUTONOMOAK (2022 erregulartasun-ikuskaritza: urteko kontuak eta legezkotasuna betetzea).
1. Gizarte Ongizaterako Foru Erakundea.
2. Gazteriaren Foru Erakundea.
3. Arabako Foru Suhiltzaileak.
B. FORU FUNDAZIOAK (2022 erregulartasun-ikuskaritza: urteko kontuak eta legezkotasuna betetzea).
1. Santa Maria Katedrala Fundazioa.
2. Añanako Gatz Harana Fundazioa.
3. KIROLARABA Fundazioa.
4. Artium Fundazioa.
5. Vitoria-Gasteiz, Araba Mobility Lab Fundazioa (2022ko urteko kontuen auditoria bakarrik, fundazioa eratu berria baita -2020ko azaroa-, baina ekitaldiko urteko kontuak aurkeztera behartuta baitago). 
C.	FORU SOZIETATE PUBLIKOAK (2022 erregulartasun-ikuskaritza: urteko kontuak eta legezkotasuna betetzea).
1. Araba Garapen Agentzia SAU.
2. ARABAKO KALKULUGUNEA SA.
3. Naturgolf SA.
4. Indesa 2010 SL.
5. Enargi Araba SAU.
D. KANPO ENTITATEAK.
[bookmark: _Hlk59096379]1. Arabako Lurralde Historikoko Aurrekontuen kontura 2022ko ekitaldian dirulaguntzak jaso dituzten proiektu eta erakunde onuradunen artean, dirulaguntzen finantza-kontrola egiteko, “tokiko edo eskualdeko euskarazko komunikabideei zuzendutako 2022ko ekitaldiko dirulaguntzen” lerroaren bidez diruz lagundutako proiektuak hautatu dira, hain zuzen ere honako hauek aurkeztutakoak:
- Arabako Alea Komunikazio Taldea, SL. (B01530823).
- Aiaraldea Koop. Elk. (F01468248).

2.- Kultura eta Kirol Sailak proposatutako kirol federazioak (2022ko urteko kontuen auditoria):
- Arabako boxeo federazioa (G01047182).
- Arabako tiro olinpikoko federazioa (G01047877).




Vitoria-Gasteiz.
	Itziar Gonzalo de Zuazo
Ogasun, Finantza eta Aurrekontu Saileko diputatua
[bookmark: _Hlk89079157]Diputada de Hacienda, Finanzas y Presupuestos
	



P.A.
María José Perea Urteaga
Jarduneko Finantza eta Aurrekontu zuzendaria
Directora en funciones de Finanzas y Presupuestos

